
				এই পাতাটির মুদ্রণ সংশোধন করা প্রয়োজন। 
VS 8 সোক্রেটস [ जूमिका
শেষোক্ত বাক্যে প্লেটাে অপুনরাবৃত্তিরূপ -মোক্ষের কথা, বলিতেছেন। গ্ৰীকেরা এই মতে আস্থাবান ছিল কি না, বল, কঠিন। গ্ৰীক সাহিত্যে সাষ্টি, সালোক্য, সামীণ্য, সারূপ্য ও সাযুজ্য, এই পঞ্চবিধ মোক্ষের উল্লেখ দেখি নাই।
পাপের প্রসঙ্গ যখন উঠিল, তখন হীসিয়ডের মত উল্লেখ করিতেছি। তিনি বলিতেছেন, যে নিয়োক্ত পাপের দণ্ডভোগ অনিবাৰ্য্য-(১) অন্যায়রপে বলপূর্বক বা মিথ্যা প্ৰবঞ্চনা দ্বারা ধনলাভ ; (২) শরণাগত বা অতিথির প্রতি অসৎ ব্যবহার ; (৩) ভ্ৰাতৃবধূগমন ; (৪) পিতৃহীন অনাথ বালকের অনিষ্ট সাধন ; এবং (৫) নিরানন্দ জরার দ্বারে উপনীত বাৰ্দ্ধক্যপীড়িত পিতাকে পরুষ বাক্যে তিরস্কার করণ। জেয়ুস স্বয়ং এই সকল অপরাধে একান্ত ক্রুদ্ধ হন, এবং অপরাধীকে পরিণামে সমুচিত প্ৰতিফল fra Qfos (JVorks and Days, 320-33)
ষষ্ঠ পরিচ্ছেদ
আদিম আৰ্য্য জাতি অদৃষ্টবাদী ছিল, সুতরাং গ্ৰীক ও ভারতীয় সাহিত্যে যে এবিষয়ে চিন্তার ঐক্য থাকিবে, তাহা সহজেই আশা করা যাইতে পারে। প্ৰত্যেক মানুষ জন্মকালে নিয়তি হইতে একটা “ভাগ” (aisa, moira) পায়, ইহাই তাহার ভাগ্য। ভাগ্য জননী বা প্ৰেতাত্মার দান। ক্ৰমে ভাগ্যসূচক “ময়রা” শব্দ প্ৰেতাত্মা (demon) অর্থে ব্যবহৃত হইতে লাগিল। তৎপরে দুর্য্যলোকবাসী দেবগণ ভাগ্যবিধাতা হইয়া দাড়াইলেন ; পরিশেষে জেয়ুস অদৃষ্টের নিয়ন্ত বলিয়া স্বীকৃত হইলেন। অভীসী কাব্যের চতুর্থ সর্গে মেনেলায়াস বলিতেছেন, যে জেয়ুস মানুষ্যের জন্ম ও বিবাহের অদৃষ্টতন্তু বয়ন করিয়া থাকেন। ইলিয়াডের দ্বাবিংশ সর্গে একটী বিখ্যাত বর্ণনা আছে, তাহা এই-( আখিলীস হেক্টোরের পশ্চাদ্ধাবন করিয়া

